
tang pada Siang Liang orang di „Hoolam," banjaknja satoe goedang oewang perak, dengen berdjandji: oewang ini nanti lantas terbajar kaloek kami soedah poelang di doenia;"







         tertanda tangan oleh kami,






      LIE SIE BIEN.






Tjhoei Kak samboet itoe soerat, laloe prentah Tjoe Tjhaij Wee, soeroe pigi ambil itoe oewang, dan lantas boleh bagi-bagiken pada marika njang kelaperan itoe, serta terpesen mesti sama rata pembaginja, dan soeroe ija lekas boeka djalan kasi Keizer liwat.

Tjhoei Kak madjoe sembari berkata pada itoe setan-setan: „ini Baginda Keizer poenja oemoer beloen sampe temponja mesti mati, kami telah trima prentahnja 10 Radja acherat aken anter Baginda Keizer kombali di doenia, kaloek Baginda Keizer soeda poelang, lantas maoe bikin satoe soembajangan besar, boewat mintaken kamoe semoea orang-orang poenja pengampoenan, soepaija kamoe bisa terlepas dari ini siksa'än, dan lekas bisa mendjelma lagi."

Setan-setan denger secretaris poenja omongan, dan soeda dapet bagi'än doewit, masing-masing lantas pada semingkir dengen soeka hati.

Tjhoei Kak prentah Tjoe Tjhaij Wee. aken gojangken benderanja, dan adjak Keizer berdjalan keloewar dari itoe benteng „Ong Sie Shia," teroes djalan madjoe lagi, keliattan se-

